
Dyula - Zehova ka Kuma   - Protection Scriptures

Zeremi 1:18 Ayiwa, bii yɛrɛ, ne y'i  kɛ i n'a fɔ dugu barikaman, i n'a fɔ
nigɛbere, ni kogo ziralaman jamana bɛɛ kama, ni Zuda mara masaw,
n'a ka ɲamɔgɔw, n'a ka sarakalasebagaw ni jamanadenw kama.

Ezekiyɛli 3:18 Ni ne ye mɔgɔjugu dɔ koo fɔ ko a bena sa, n'i m'a lasɔmi,
n'i ma o mɔgɔjugu nin ladi, a k'a ka juguya dabila, waasa a ka to nii
na, a bena sa a ka kojugu kosɔn. Nga n bena e le jalaki a ka sayako
la.

Zeremi 6:27 O kama, Masaba ko: «N bena sentalonfɛnw bila u ɲa, faaw
n'u deenw bena talon o la ɲɔgɔn fɛ, ni sigiɲɔgɔnmanw ani terimanw. U
bena halaki.»

Sar Levi  26:19 Fanga min b'aw la n'aw be to k'aw yɛrɛ yira n'a ye, ne
ben'o cɛn, ka sankolo kɛ i n'a fɔ nigɛ aw fɛ, ani k'aw ka dugukolo kɛ i
n'a fɔ zira, sanji benbaliya kosɔn.

Sad Deteronɔmu 23:5 Bari aw bɔtuma na Ezipiti, u ma na aw kunbɛn ni
dumunifɛn ni jii ye, Mowabuw ye Bewɔri dencɛ Balamu sara le ka bɔ
Petɔri, Mezopotami jamana na, janko a k'aw danga.

Ɔrɔmukaw 12:21 I kan'a to kojugu ka se i kɔrɔ, nga i ka see kojugu kɔrɔ
koɲuman barika la.

Dɔnkiliw 143:8 E ka ɲumanya yira ne la kabini sɔgɔma, bari ne jigi be e
kan. Ne ka tɛmɛsira yira n na, bari ne be ele daali.

Dɔnkiliw 143:10 Ne kalan i sago la, bari ele le ye n ka Zehova ye. E ka
ɲumanya kɛ ne ye ka taga ni ne ye yɔrɔɲuman na.

Dɔnkiliw 94:12 Masaba, e be mɔgɔ min ladi k'i ka sariya yira a la, o tigi
dagamunin lo.

Talenw 27:12 Hakilitigi mana kojugu natɔ ye, a be dogo. Nga kolɔnbali
be taga tɛmɛ a kɔrɔ, a daa be to a la.

Filipikaw  2:16 U be se ka kisi kuma min barika la, aw k'o fɔ u ye. N'o
kɛra, o bena kɛ ne fɛ kunkɔrɔta ye Krista nalon na, o la, ne ye baara
min kɛ ani ka sigɛn minw muɲu, o tena kɛ fuu ye.

Ezayi 49:4 Nga ne tun b'a fɔra ko: «Ne ye n yɛrɛ sɛgɛn gwansan, ne ye n
fanga ban koo fufafu la! K'a sɔrɔ, ne ka kan ni min ye, o be Masaba
bolo, ne ka sara be ne ka Zehova fɛ.»

Dɔnkiliw 76:3(4)  A  ye  kɛlɛkɛminanw cɛn  o  yɔrɔ  le  la.  A  ye  biɲɛw,  ni
murujanjanw ani nigɛkunbɛnnanw cɛn yen.

Eburuw 13:21 a yɛrɛ ka barika don aw la, aw ka se ka koɲuman sifa bɛɛ



kɛ, k'a sago kɛ. Koo min ka di a yɛrɛ ye, a k'o kɛ an ye Yezu Krista
barika la. Boɲa ka la ale kan tuma bɛɛ. Amiina.

1 Korɛntikaw fɔlɔ 16:15 Aw b'a lɔn ko Sitefana n'a ka somɔgɔw le kɔnna
ka sɔn Krista ma Akayi mara la, ko u y'u yɛrɛ di ka Zehova ka mɔgɔw
dɛmɛ.

Filipikaw 1:27 Min ka gwɛlɛ, o ye nin ye: Aw ka taamacogo ka kan ka bɛn
Krista ka koo ma, waasa hali ni ne nana aw fɛ, walima ne ma se ka na
wo, ne k'a mɛn ko aw jijanin lo, ka bɛn ka baara kɛ ni miiriya kelen ye
ani dusu kelen ye kibaru diman kosɔn aw y'aw jigi la min kan.

1  Korɛntikaw  fɔlɔ  15:58  O  kosɔn,  ne  balima  kanunlenw,  aw  ye  jija
kosɔbɛ, aw kana siran, aw ye taga ɲa Matigi ka baara la tuma bɛɛ, ka
l'a la ko aw be baara min kɛra Matigi ye, k'o tena kɛ gwansan ye.

Kɔlɔsikaw 4:12 Epafarasi b'aw fo, ale min ye aw balima dɔ ye, min kɛra
Yezu Krista ka baarakɛla ye. A be to ka Zehova daali aw ye tuma bɛɛ,
waasa aw ka se ka kɔgɔ Zehova koo la ani ka sɔn a sago ma kosɔbɛ.

2  Masacɛ 2nan 19:34 Ne bena dugu nin tanga k'a kisi ne yɛrɛ, ni n ka
baarakɛla Dawuda kosɔn.› »

Zeremi 15:20,21 Ne bena i kɛ nigɛkogo cibali ye mɔgɔ nunu ɲa. U bena i
kɛlɛ, nga u tena se i kɔrɔ. Bari ne be n'i ye, waasa k'i kisi. Ne Masaba
le ko ten.  21 Ne bena i  kisi  mɔgɔjuguw ma,  ne bena i  bɔsi  mɔgɔ
farimanw bolo.»

Dɔnkiliw  55:18(19)  A  be  ne  bɔsi  u  bolo,  ka  hɛrɛ  kɛ  n  ye,  bari,  ne
kɛlɛbagaw ka ca.

Ezekiyɛli  30:24 Ne bena barika don Babilɔni masacɛ bolo la ka ne ka
murujan don a bolo. Ne bena Ezipiti masacɛ bolow kari, a bena ŋunan
i n'a fɔ mɔgɔ mandiminin min be ɲini ka sa.

Yirali  3:18 Ayiwa, ne b'aw ladi. Aw ye na sanu yɛrɛ yɛrɛ san ne fɛ, fɛɛn
min b'a to aw be kɛ fɛntigiw ye. Aw ye na fanigwɛ san k'aw ka maloya
bɔ, ani ka ɲadimifura minɛ ne fɛ k'aw yɛrɛ furakɛ waasa aw ka yeli kɛ.

1 Zan fɔlɔ 3:17 Fɛɛn be mɔgɔ min bolo n'a te dɛsɛbagatɔ dɛmɛ, o tigi be
se k'a fɔ cogo di ko ale be Zehova kanu?

Ezayi  50:4  Matigi,  Masaba  ye  ne  dege  kuma  na,  janko  n  ka  se  ka
sigɛnbagatɔw jaa gwɛlɛya n'o kuma ye. Sɔgɔma o sɔgɔma, a be ne
kunun, ka ne dɛmɛ ka mɛnni kɛ i ko kalanden.

Dɔnkiliw 18:39(40) I be barika don ne la kɛlɛ kama. I be ne kɛlɛbagaw 
majigi ne kɔrɔ.

2  Samuyɛli  2nan 22:40 I be barika don ne la kɛlɛ kama. I be ne juguw
majigi ne kɔrɔ.

Dɔnkiliw 89:43(44) I y'a kɛ a ka murujan te foyi ɲana tugu, i m'a dɛmɛ



kɛlɛ la.
Ezekiyɛli 13:6 U ka yelifɛnw ye fɛnkolonw ye, u ka kirayakuma ye galon

ye. U b'a fɔ ko: Masaba kumana, k'a sɔrɔ Masaba ma u ci. O bɛɛ n'a
ta, u be miiri ko u be min fɔ, k'o bena kɛ.

Sar Levi 26:37 U seenw bena talon ɲɔgɔn na, i n'a fɔ u be boli murujan
ɲa, k'a sɔrɔ mɔgɔ si te tugura u kɔ. Aw tena se ka lɔ aw juguw ɲa.

1 Korɛntikaw fɔlɔ 14:8 Ni buru fiyɛta ma kangwɛnin fɔ, mɔgɔ jumɛn le
ben'a yɛrɛ labɛn kɛlɛ kama?

Zɔbu 15:24 Dusukasi ni nisɔngoya le ben'a ɲaa gwan. U bena cun a kan,
i ko masacɛ ka kɛlɛdenw be ben dɔ kan cogo min na.

1 Lok fɔlɔ 12:8 ani Gedɔrika Yerowamu dencɛw Yowela ni Zebadiya.
1 Lok fɔlɔ 12:33 Isakari kɔmɔgɔw tun ye kɛlɛkuntigi kɛmɛ fila le ci, olu n'u

ka kɛlɛdenw. Olu le tun b'a lɔn ni Isirayɛlidenw ka kan ka koo min kɛ
tuma min na.

1 Lok fɔlɔ 12:38 Zurudɛn baji kɔrɔn fɛ, Urubɛn kɔmɔgɔw ni Gadi taw, ani
Manase taw tilancɛ la, mɔgɔ waa kɛmɛ ni waa mugan (120 000) le
tagara n'u ka kɛlɛkɛminanw bɛɛ ye.

Luka 10:19 N kɔni ye see d'aw ma ka taama saaw ni bunteniw kan, ani
ka see d'aw ma k'aw jugu Sutana ka sebagaya nagasi. Fɛnjugu si ka
dabari tena se aw kɔrɔ. 

2 Korɛntikaw 2nan Filanan 7:10 Bari dusukasi min be bɔ Zehova fɛ, ale
be mɔgɔ dɛmɛ ka nimisa ka kisi, «tun ka lɔn» te ale kɔfɛ. Dusukasi
min kɛra diɲɛ ta ye, ale be na ni saya ye.

2  Timote 2nan Filanan 2:25,26 Mɔgɔ minw te sɔn a ka kalan ma, a ka
kan k'olu minɛ ni dususuma ye. N'a sɔrɔ Zehova bena u dɛmɛ u ka
nimisa ka faran u ka kojuguw la waasa u ka tiɲɛ lɔn. 26 O la, u bena u
yɛrɛ sɔrɔ ka bɔ Sutana ka jɔɔ la, min tun y'u minɛ janko a ka to k'a
sago kɛ n'u ye.

Neemi 4:15 A kɛra ten, an sera ka baara nin kɛ, an tilancɛ kelen tun be ni
tamanw ye u bolo k'a ta dugugwɛda ma, fɔɔ ka taga suu ko lolow ka
bɔ.

Dɔnkiliw 73:24 E be ne mara ka kɛɲɛ n'i ka kolatigɛnin ye, o kɔ, i ben'a kɛ
ne be don i ka nɔɔrɔ yɔrɔ la.

